
Fíggjarnevnd løgtingsins

E. Jalsgøta

100  Tórshavn

Við hesum verður svarað uppá spurningar tykkara um § 2 Løgmansfyrisiting.

2.11.1.02. Løgmansskrivstovan

Neyv tøl fyri starvsfólk á Løgmansskrivstovuni í 2003!

Neyvt roknað hevur Løgmansskrivstovan 21,80 fólk í starvi. Í hesum talið er íroknað 2,5 størv til vasking. Íroknað er ikki løn til ein lærling á Løgmansskrivstovuni, ið verður goldin av Almannastovuni.
Løgmálaráðið løgfrøðiligur ráðgevi Løgmansskrivstovunar! 

Løgmansskrivstovan kann sjálvsagt nýta Løgmálaráðið til at veita sær góða løgfrøðiliga ráðgeving eins og hinar ráðstovurnar. Hetta verður tó neyvan á sama hátt, sum hon fyrr nýtti løgdeildina. Àður var løgdeildin sami myndugleiki. Nú er løgdeildin vorðin egin myndugleiki. 

Løgmansskrivstovan nýtir í dag Løgmálaráðið sum løgfrøðiligur ráðgevi í fleiri førum. Men stundum er tað sera leingi at bíðja eftir svari. Hetta er sostatt ikki nøktandi í áleikandi spurningum, ið støða skal takast til beinanvegin. 

Løgmaður er í dag einasti av manning landsstýrisins, ið ikki hevur løgfrøðiligan kunnleika í síni fyrisiting, hóast hann sum aðrir landsstýrismenn eisini er fevndur av lógini um ábyrgd landsstýrimanna. Harafturat situr løgmaður fyri uttanríkismálum og hevur eftirlit við landsstýrismonnum sambært Stýrisskipan Føroya. Ein grundleggjandi spurningur verður sostatt, hvussu vissa kann verða veitt fyri, at Løgmálaráðið kann veita løgmanni gegnuga løgfrøðiliga ráðgeving viðvíkjandi landsstýrismonnum, tá ið ræður um grein 33 stk. 3 í stýrisskipanarlógini.

Samstarv um ávíst virksemi

Løgmansskrivstovan samstarvar sjálvsagt við Løgmálaráðið, tó ikki júst á sama hátt sum áður, tá løgdeildin var ein sameindur partur av Løgmansskrivstovuni. Løgmansskrivstovan samstarvar í praksis meira við Løgmálaráðið enn við aðrar ráðstovur. Sum dømi hava vit felags telduskipan og teldunet, og Løgmansskrivstovan umboðar bæði Løgmansskrivstovuna og Løgmálaráðið í KT-forum. Harafturat eru vit í løtuni í gongd við at útvega okkum felags tøkni í sambandi við telefonskipanina. 

Viðvíkjandi stkta 15 Keyp av útbúnaði, 16 Leiga, viðlíkahald og skattur og 19 Ymsar útreiðslur.Hví eru broytingar í mun til játtanina í 2002?

Útreiðslurnar tilsamans á hesum konti eru tær somu sum fyri 2002, tó minkaðar við umleið 100 tús, sum eru fluttar til § 14 ”Løgmálaráðið” saman við umleið 700 tús av stkta 14. 

Upphæddirnar á teimum einstøku stkta eru í fyrsta lagi reguleraðar samsvarandi roknskapartølunum fyri 2001 og tølunum higartil fyri 2002. Haraftrat er mett um tørvin í 2003. 

Løgmanskrivstovan leigar ikki kopimaskinur meira, men hevur keypt maskinur í staðin. Kortini er ein avtala um røkt av maskinunum. Tí verður stkta 16 Leiga v.m. væl minni. Samstundis økist tørvurin á játtanini til keyp av útbúnaði, stkta 16. 

Vegna tess at kopimaskinur eru keyptar í 2002, eru útreiðslurnar til keyp munandi øktar – umleið 850 tús kr. Útreiðslurnar til leigu verða helst umleið 150 tús kr. meðan bert 15 tús kr. fara til ymsar útreiðslur.

24. Hernaðarkanning

Røkkur játtanin fyri 2003, og nær verður kanningin liðug

Kanningin verður eftir ætlan liðug til várs. At biðið verður um DKK 200.000 næsta ár er til tess at leggja upp fyri heildarkostnaðinum av kanningini, tá ið hon er liðug. At kostnaðarmeta neyvt kanningar av hesum slagi er torført, av tí at eingin kann undan kanningini siga, hvørji skjøl verða tøk, og hvat kemur undan kavi, sum er viðkomandi fyri setningin hjá kanningini, tá ið avtornar. Slíkar kanningar kunnu sostatt gerast bíligari enn upprunaliga væntað eins og tær kunnu gerast dýrari, hóast samsvara fíggjarætlanum. Í løtuni er einki sum bendir á, at kanningin ikki verður innan fyri viðkomandi játtanarkarmar.

2.11.1.21.  Umbygging í Tinganesi.

Hvussu nógv verður nýtt av játtanini í 2002?

Í uppskotinum til eykajáttanarlóg fyri november í ár er søkt um 300 tús. kr. so at arbeiðið ikki skal steðga upp. Øll játtanin verður tí brúkt í hesum árinum.

Hvør er orsøkin til umbøn um minni játtan?

Upprunaliga varð søkt um 4 mió kr. til endamálið. Karmarnir fyri 2003 gjørdu, at uppskotið um játtan fyrst fór niður á 2 mió kr. og síðani niður á 1,5 mió kr. Játtanin er avgerðandi fyri, hvussu skjótt verður komið á mál. Tað hevði avgjørt verið ynskiligt at játtanin í 2003  í minsta lagi varð 2 mió kr.

2.13.1.01. Sendistovur

Hví hækka útreiðslur til leigu, viðlíkahald og skatt – hóast Aberdeen ikki longur er umboðsstova og leiguútreiðslurnar í sambandi við London liggja undir ”Ymsar rakstrarútreiðslur”?

Munurin er 11 tús kr. Talið á stkta 16, Leiga, viðlíkahald og skattur fyri 2003 er hækkað við støði í Roknskapartølunum fyri 2001 og fyribilstølunum í 2002. Harumframt verður mett, at leiguútreiðslurnar til sendistovuna í Keypmannahavn verða størri enn í 2002 orsaka av, at flutt verður í Norðurbryggjuna.

Diplomatstatus hjá sendimanni í London verdur DKK 3,6. 

Greitt er at henda upphædd hevur einki beinleiðis við diplomatstatus at gera. Diplomatstatus fær ein sendimaður samsvarandi Viennasáttmálanum um diplomatisk sambond frá uttanríkisráðnum hjá móttøkuríkinum (receiving state), sum í hesum føri er Stórabretland. Sendimaðurin kann sostatt eins væl sita heima í Føroyum við ongari sendistovu í London og hava diplomatstatus í Stórabretlandi.

London er ein kostnaðarmikil høvuðsstaður at búleikast í. Tískil er væntandi, at tað framvegis verður kostnaðarmikið at halda til í City of London nærhendis Whitehall, uttan mun til um føroyska sendistovan er partur av tí donsku ella er skipað á øðrum stað í býinum í egnum føroyskum húsum fer 

Kostnaður av sjálvstøðugari umboðsstovu

Ongar kanningar eru gjørdar av kostnaðinum av at keypa ella leiga sjálvstøðug hús í City of London til føroysku sendistovuna skuldi tað hent seg at hon skuldi verið skipað á øðrum stað enn tann danska. Tí ber ikki til at svara hesum spurningi í løtuni. Ætlanir vóru frammi um at keypa hús í Brússel til føroysku ES sendistovuna og fóru tey væntandi at kosta umleið 15 DKK, tá ið tey vóru keypt og liðugt umvald. Henda ætlan var tó fyribils slept.

Meira langtíðarperspektiv í sjálvstøðugari umboðsstovu

Skuldi avgerð verið tikin um at skipað eina føroyska sendistovu í London í egnum húsum burturi frá tí donsku sendistovuni er ikki greitt um sendimaðurin hevði varðveitt sítt diplomatstatus. Tó metir Løgmansskrivstovan, at fyritreytin fyri, at ein slík skipan hevði kunna verið sett í verk einans er ein spurningur um politiskan vilja úr ávikavist Føroyum og Danmark. Sama geldur sat sendimaðurin heima í Føroyum.

At enda verður gjørt vart við, at munurin millum ein sendimann við diplomatstatus og ein við ongum er tann, at tann fyrri er viðurkendur av diplomatiska umhvørvinum á staðnum sum eitt formligt stjórnarumboð við øllum teim rættindum og skyldum, sum eru hjá slíkum sambært Viennasáttmálanum um diplomatisk sambond, meðan tann seinni bert er ein lobbistur í vanligum týdningi."

2.13.1.04.  Nord Atlantisk Brygge

Nýtsla av játtanini fyri 2002!

Væntandi verður nærum øll játtanin til “Nord Atlantisk Brygge” nýtt í ár. Harafturat verða 8 mió kr., væntandi settar av á eykajáttanarlógini fyri november 2002.

Lægri játtan í 2003!

Orsøkin til at upphæddin fyri 2003 bert er 2 mió kr. er, at írestandi peningurin uppá 8 mió kr. verður settur av á uppskotinum til eykajáttanarlóg fyri november 2002. 

Vinalig heilsan

Anfinn Kallsberg

løgmaður

